
Dit is van groot belang dat die begunstigde van 'n trust die trustees
formeel laat weet dat hy/sy die voordele van 'n trust aanvaar het.

Daarsonder is die trustees nie verplig om die voordele uit die trust aan
die begunstigde toe te ken nie.

i€ rubriek is gerig
op almal wat begun-
stigdes in ’n familie-
trust is. Wat ek hier
s€, is uiters belangrik
as jy wil seker wees die trust
se begunstigdes gaan werklik
voordeel uit die trust trek.

Ek dink veral aan vroue (dalk
in wankelrige huwelike) wat
begunstigdes in hul mans se
trusts is; aan kinders (meer- of
minderjarig) - eintlik enigeen
wat 'n begunstigde in 'n diskre-
sionére trust is.

As 'n mens wil seker wees dat
jy, of jou kinders, die voordele
soos omskryf in die trustakte
gaan geniet, dan mo6ét jy die
volgende doen: Sorg dat jy (of as
minderjarige kinders betrokke
is, namens hulle) die trustees
formeel in kennis stel dat jy
(of hulle) die trustvoordele as
begunstigde(s) aanvaar.

Jy kan ditdoen deur’n briefaan
die trustees van die trust te skryf.
Doen dit per aangetekende pos,
of, beter nog, sommer per e-pos.
Dit is makliker en kan later as
bewys geld indien nodig.

Hoekom sé ek so? Dié gedag-
te kom nd ’n uitspraak van die
Appélhof (Potgieter vs. Potgie-
ter) waar beslis is dat die verlof

M Die benoeming van’'n
begunstigde in'ntrust
hou geen sekerheidin
dat hy of sy wél daardeur
bevoordeel gaan word nie.

M Tot die begunstigdes
nie die trust se voordele
aanvaar het nie, kan die
trustoprigter entrustees
te eniger tyd begunstigdes
verwyder of byvoeg.

om die trustakte te wysig (om
ander begunstigdes in te sluit)
vooraf verkry moes word as die
voordele, soos uiteengesit in die
trustakte, reeds deur die huidige
begunstigdes aanvaar is.

Op grond van di€ uitspraak
meen ek daaris nyslike risiko vir
trustbegunstigdes, gewoonlik 'n
vrou en kinders, as die voordele
nié aanvaar word nie. Ek sé dit
na aanleiding van wat ek ervaar
by die lees van baie trustaktes
en as ek sien hoe mense met
“hul” trusts omgaan. As ons
die uitspraak van die ander
kant af bekyk, sien ons dat die
benoeming van 'n begunstigde
geen sekerheid inhou dat hy of
sy wél bevoordeel gaan word nie.

Voordat 'n begunstigde nie die
voordele van n trust aanvaar het
nie, is daar nog geen verpligting
op die trustees om die voordeel
uit die trust aan die begunstigdes
toe te ken nie. Maar die oomblik
dat begunstigdes die trustees
in kennis gestel het dat die
trustvoordele aanvaar word, is
daar 'n kontraktuele verpligting
op die trustees om, eerstens, in
die belang van die begunstigdes
op te tree en, tweedens, die
trustvoordele aan die begunstig-
des toe te ken volgens die
bepalings in die akte.

In wese is 'n trust niks anders
nie as 'n kontrak. Dit is nie
n entiteit met n eie regsper-
soonlikheid nie en kan dus nie
onathanklik van die trustees
optree nie. Die Wet op die Be-
heer oor Trustgoed (Wet 57 van
1988) beskryt m trust kortliks
as ‘n ooreenkoms ('n kontrak)
waarvolgens n persoon (die
trustoprigter) bates oormaak (by
wyse van verkoop of skenking)
aan ’n ander persoon (die trus-
tee) om met dié bates te handel

tot voordeel van 'n derde party
(die begunstigde).

Een van die eerste beginsels
daarin is dat trustbates nie meer
die bates van die trustoprigter is
nie. Ditis 'n beginsel wat ek keer
op keer uitlig. Ongelukkig is dit
ook een wat soms uit onkunde
en soms halsstarrigheid in die
wind geslaan word. Die oomblik
dat jy die trusbates na 'n trust toe

'n Bequnstigde se
benoeming hou
geen sekerheid in
dat hy of sy wél
bevoordeel gaan
word nie.

oorgedra het, is dit die trust se
bates en nie meer joune nie. En
die trustees moet dit tot voordeel
van die begunstigdes bestuur.
Die trustoprigter kan een van die
trustees wees en ook een van die
begunstigdes, maar die bates is
nie meer syne om mee te handel
soos hy wil nie. As hy dit doen,
wag daar moeilikheid, so seker
aswat jy hier lees.

Terug by die punt: Die trust is
’n kontrak. In ons reg ontstaan
'n kontrak eers as al die partye
tot die kontrak instem. As ek as
trustoprigter besluit om bates
oor te maak aan 'n trustee ter
wille van ’n derde party, is
daar wel 'n kontrak tussen die
oprigter en die trustee. Voor die
begunstigdes egter nog nie die
benoeming as begunstigdes aan-
vaar het nie, kan die kontrak te

eniger tyd gewysig word.
Dit is omdat trustbegunstigdes
slegs  voorwaardelike  regte

op trustvoordele het, dit is nie

gevestigde regte nie. (Daar is
trusts waarin die begunstigdes
werklike gevestigde regte het,
maar ons praat hier van die ti-
piese diskresionére familietrust.)
Tot die begunstigdes nie die trust
se voordele aanvaar het nie, kan
die trustoprigter en trustees —
solank hulle binne die bepalings
van die trustakte te werk gaan
- te eniger tyd begunstigdes
verwyder of byvoeg.

Maar die oomblik dat die
begunstigdes  die  voordele
van die trust aanvaar, is die
kontraktuele driehoek tussen
oprigter, trustees enbegunstigdes
voltooi en kan daar nie daaraan
verander word sonder die
instemming van al drie partye
nie. Doen dié aanvaarding
skriftelik. Daar’s 'n rede waarom
my prokureursvriende altyd sé as
’n ding nie op skrif is nie, bestaan
ditnie.

Ek stel voor dat begunstigdes
die trustakte gaan lees. Ek ver-
moed dat die begunstigdes in
baie gevalle al in die aanhef
tot die trustakte hul voordele
“aanvaar” het, sonder dat hulle
daarvan bewus is. Gaan maak
seker daarvan.

Trustees kan gerus ook die akte

lees, want hul optrede kan dalk
in ’n hof eindig en jy moet weet
waarvoor jy jou inlaat as jy 'n
trustee is.
Nico van Gijsen is lid van Fisa
en besturende direkteur van Fin-
lac, 'n onafhanklike finansiéle-
risiko-bestuursmaatskappy wat
by die Finansiéle Diensteraad
gelisensieer is. Finlac is aan geen
finansiéle produkverskaffer ver-
bonde nie. Die raad wat hier
gegee word, is van 'n algemene
aard en moenie as toepaslik vir
’n spesifieke geval beskou word
nie. LBW



